
აბსტრაქტი 

სადაზღვევო ინტერესის დოქტრინის იმპლემენტაცია საქართველოს 

სამოქალაქო კოდექსში დღემდე გადაუჭრელ პრობლემად რჩება, თუმცა, თავად 

დაზღვევის სამართლებრივი ბუნებიდან გამომდინარე მას დიდი მნიშვნელობა 

ენიჭება დაზღვევის, როგორც სამართლებრივი ურთიერთობის განსასაზღვრად, 

ასევე სადაზღვევო ურთიერთობიდან გამომდინარე მხარეთა უფლებრივი 

თანაფარდობის დადგენის თვალსაზრისით. საქართველოს კანონმდებლობაში არ 

არსებობს სადაზღვევო ინტერესის დოქტრინის განმარტება, შესაბამისად, არ 

არსებობს რეგულაციები, რომელიც მოაწესრიგებდა აღნიშნულ ინსტიტუტს. 

არსებული ნორმატიული რეალობა ხელს უშლის სადაზღვევო ინტერესის 

დოქტრინის პრაქტიკულ გამოყენებას, რაც ქმნის სადაზღვევო ურთიერთობების 

არამიზნობრივი წარმართვის რისკებს. 

წინამდებარე ნაშრომი აანალიზებს სადაზღვევო ინტერესის არსს და მისი 

იმპლემენტაციის პერსპექტივას საქართველოს სამოქალაქო კოდექსში არსებული 

დაზღვევის ხელშეკრულების მომწესრიგებელი ნორმების ფარგლებში.  ნაშრომი 

ყურადღებას ამახვილებს ტერმინოლოგიურ უზუსტობაზე და იკვლევს 

საქართველოს სამოქალაქო კოდექსში სადაზღვევო ინტერესის დოქტრინის 

შინაარსობრივ რეგულირებას.  

 
საკვანძო სიტყვები: დაზღვევა, სადაზღვევო ინტერესი, დაზღვევის ინტერესი, 
ქონების დაზღვევა.  


